
[bookmark: _GoBack]«Գերմանական ֆինանսական համագործակցություն Հայաստանի Հանրապետության հետ. «Ջրային ռեսուրսների համալիր կառավարում/Ախուրյան գետ – փուլ 1» - Մասհանման ժամկետի երկարաձգում»  նամակ-համաձայնագրի նախագծի վերաբերյալ ներկայացված առաջարկությունների և դիտողությունների 

	Շահագրգիռ գերատեսչություն
	Ներկայացված առաջարկությունները և դիտողությունները
	
Կարգավիճակ

	ՀՀ արտաքին գործերի նախարարություն
	Հայաստանի Հանրապետության և Վերականգնման վարկերի բանկի միջև նախատեսվող «Գերմանական ֆինանսական համագործակցություն Հայաստանի Հանրապետության հետ. «Ջրային ռեսուրսների համալիր կառավարում/Ախուրյան գետ – փուլ 1» - Մասհանման ժամկետի երկարաձգում» նամակ-համաձայնագրով (այսուհետ՝ Փոփոխություն) նախատեսվում է երկարաձգել Վարկային համաձայնագրի 2.2 հոդվածով սահմանված մասհանումներ կատարելու վերջնաժամկետը մինչև 2024 թվականի հունիսի 30 -ը՝ պայմանով, որ ՀՀ-ն մասնակիորեն կկրի երկարաձգման հետևանքով ՎՎԲ կողմից փոխհատուցման ենթակա ծախսերը։
	Փոփոխության ստորագրումը համապատասխանում է ՀՀ վարած արտաքին քաղաքականությանը, ինչպես նաև ստանձնած միջազգային պարտավորություններին։
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է համարում Հայաստանի Հանրապետության և  Վերականգնման վարկերի բանկի միջև նախատեսվող «Գերմանական ֆինանսական համագործակցություն Հայաստանի Հանրապետության հետ. «Ջրային ռեսուրսների համալիր կառավարում/Ախուրյան գետ – փուլ 1» - Մասհանման ժամկետի երկարաձգում» նամակ-համաձայնագրի ստորագրումը։
	Ընդունվել է ի գիտություն

	ՀՀ արդարադատության նախարարություն
	Նամակ-համաձայնագրի նախագիծը չի պարունակում նոր օրենքի ընդունում նախատեսող, Հայաստանի Հանրապետության օրենքին հակասող, ինչպես նաև օրենքի փոփոխություն նախատեսող նորմեր: 
Միաժամանակ հայտնում ենք, որ Հայաստանի Հանրապետության համար ֆինանսական պարտավորություններ նախատեսելու դեպքում Նամակ-համաձայնագրի նախագիծը ենթակա է վավերացման։
	Ընդունվել է ի գիտություն

	ՀՀ ֆինանսների նախարարություն
	      ՀՀ կառավարության և Վերականգնման վարկերի բանկի (KfW) բանկի միջև 19.12.2014թ. ստորագրված «Ջրային ռեսուրսների համալիր կառավարում/Ախուրյան գետ – փուլ 1» վարկային համաձայնագրով սահմանված մասհանման վերջնաժամկետը մինչև 30.06.2024թ. երկարաձգման դեպքում Հայաստանի Հանրապետությունը պարտավորվում է վճարել ՎՎԲ կողմից գնահատված երկարաձգման վճարի մի մասը, որը կազմում է 1,300,000 եվրո: 
     Նշյալ 1,300,000 եվրո գումարը նախատեսված չէ ՀՀ 2020թ. պետական բյուջեով։
     Հաշվի առնելով վերոգրյալը՝ «Գերմանական ֆինանսական համագործակցություն Հայաստանի Հանրապետության հետ. «Ջրային ռեսուրսների համալիր կառավարում/Ախուրյան գետ – փուլ 1» - Մասհանման ժամկետի երկարաձգում» նամակ-համաձայնագիրը Հայաստանի Հանրապետության համար կառաջացնի ֆինանսական պարտավորություններ։
	Ընդունվել է ի գիտություն

	ՀՀ տարածքային կառավարման և ենթակառուցվածքների նախարարություն
	Հայաստանի Հանրապետության և Վերականգնման վարկերի բանկի միջև նախատեսվող «Գերմանական ֆինանսական համագործակցություն Հայաստանի Հանրապետության հետ. «Ջրային ռեսուրսների համալիր կառավարում/Ախուրյան գետ – փուլ 1» - Մասհանման ժամկետի երկարաձգում» նամակ-համաձայնագրի նախագծի վերաբերյալ ՀՀ տարածքային  կառավարման և ենթակառուցվածքների նախարարությունը դիտողություններ ու առաջարկություններ չունի:
	Ընդունվել է ի գիտություն



